
İşğaldan azad edilmiş ərazilərdə aparılan yenidənqurma, tikinti 
və bərpa işləri beynəlxalq aləmdə böyük əks-səda doğurub. 
Prezident İlham Əliyev və Birinci vitse-prezident Mehriban 
xanım Əliyeva tarixi qələbədən bir həftə sonra Füzuli və Cəbrayıl 
rayonlarına ilk səfərləri zamanı işğaldan azad edilmiş ərazilərdə 
yenidənqurma işlərinin təməlini qoydular. Ondan sonra Qarabağa 
mütəmadi səfərlər edir, yeni obyektlərin təməlini qoyur, tikintisi 
başa çatdırılan obyektlərin isə açılış mərasimlərində iştirak 
edirlər. Bu günə qədər dövlət başçımız və Birinci vitse-prezident 
işğaldan azad edilmiş ərazilərə 40-a yaxın səfər ediblər. Təkcə 
Şuşada 7 dəfə olublar. Bunun nəticəsidir ki, bu gün Qarabağda 
aparılan genişmiqyaslı tikinti və bərpa-quruculuq işləri beynəlxalq 
ictimaiyyətin də diqqətini cəlb edib. 

İşğadan azad edilmiş torpaqlarımızda 
aparılan yenidənqurma, bərpa və 
quruculuq işlərində də Heydər Əliyev 
Fondu yaxından iştirak edir. Xüsusilə, 
milli dəyərlərimizin, o cümlədən, dini 
abidələrin bərpasına öz töhfələrini 
verir. Ümumiyyətlə, fond təsis 
olunduğu gündən bu vaxta qədər 
Azərbaycanın beynəlxalq aləmdə 
geniş təbliğində, onun humanist və 
milli-mənəvi dəyərlərə sadiq dövlət 
imicinin formalaşdırılmasında xüsusi 
fəallıq göstərib. Həmin xeyirxahlıq və 
humanizm prinsipləri bu gün də davam 
etdirilir. İşğaldan azad edilmiş ərazilərdə 
bərpa-quruculuq işləri başlanan gündən 
Heydər Əliyev Fondunun, şəxsən 
fondun prezidenti, Birinci vitse-prezident 
Mehriban xanım Əliyevanın təşəbbüsü 
və təşkilatçılığı ilə bir sıra əhəmiyyətli 
tədbirlər həyata keçirilib. 

Bu barədə Birinci vitse-prezident 
Mehriban Əliyeva rəsmi “Instagram” 
səhifəsindəki paylaşımında bildir-
mişdir. Qeyd edib ki, Heydər Əliyev 
Fondu qədim Qarabağ torpağında dini 
abidələrimizin, məscidlərimizin bərpası 
üzrə layihəyə başlayır: “Heydər Əliyev 
Fondu fəaliyyət göstərdiyi ilk gündən 
Azərbaycanda müxtəlif sahələri əhatə 
edən layihə və proqramlar həyata 
keçirir. Fondun tarixi, mədəniyyət və 
dini abidələrin qorunub saxlanılması və 
bərpası istiqamətindəki fəaliyyəti hər 
kəsə məlumdur. Bu gün isə qürur hissi 
ilə sizə Heydər Əliyev Fondunun qədim 

Qarabağ torpağında Azərbaycan xalqı-
nın milli sərvəti olan dini abidələrimizin, 
məscidlərimizin bərpası üzrə layihəyə 
başladığını bildirmək istəyirəm. 
Layihə çərçivəsində yerli və xarici 
mütəxəssislərin iştirakı ilə bölgədəki 
ziyarətgahlarımızın bərpası, konser-
vasiyası və yenidən qurulması həyata 
keçiriləcəkdir. İşğal illəri ərzində Şuşa 
şəhərində və Ağdam rayonunda dağın-
tılara məruz qalmış dini ibadət yerlərinin 
bərpası üzrə müvafiq işlərə artıq başla-
nılmışdır”.

Birinci xanım qeyd edir ki, bir 
zamanlar ermənilərin vəhşicəsinə 
dağıtdığı, tövləyə çevirdiyi müqəddəs 
dini məkanlarımız yenidən dirçələcək 
və bütün Qarabağ ərazisindəki 
məscidlərimizdə azan səsləri eşidiləcək, 
dualar oxunacaq. Əminliklə bildirmək 
istəyirəm ki, Prezident İlham Əliyevin 
rəhbərliyi ilə bütün Qarabağ bölgəsini 
Azərbaycanın ən gözəl bölgələrindən 
birinə çevirəcəyik. Burada yenidən həyat 
canlanacaq, bütün rayonlarımız bərpa 
olunacaq, vətəndaşlarımız öz doğma 
yurd-yuvalarında yaşayıb-yaradacaqlar”.

 Möhtərəm Prezidentimiz hələ 
2021-ci il martın 16-da Şuşa şəhərinə 
səfəri zamanı demişdir ki, Heydər 
Əliyev Fondu şəhərin bərpasına öz 
sanballı töhfələrini verəcək: “Vaqifin 
məqbərəsində tezliklə bərpa işləri baş-
lanacaq. Məqbərənin əvvəlki görkəmi 
bərpa ediləcək. Artıq işlərə start verilib. 

Bunu, həmçinin Molla Pənah Vaqifin 
büstünün bərpası layihəsini Heydər 
Əliyev Fondu öz vəsaiti hesabına icra 
edəcək...”

Artıq bu işlər də başa çatdırılmış, 
hətta Vaqif Poeziya Günləri çərçivəsində 
Heydər Əliyev Fondunun təşəbbüsü 
ilə Şuşadakı Yaradıcılıq Mərkəzində 
“Yaddaş. Fotoqrafik tarix”, Rəsm Qa-
lereyasında “Qarabağ – Azərbaycan 
mədəniyyətinin incisidir” və Xalçaçılıq 
Qalereyasında “Yenidən doğma diyarda. 
Qarabağın sənət inciləri” adlı sərgilərin 
açılışı olub. Şuşa Rəsm Qalereya-
sında isə “Qarabağ – Azərbaycan 
mədəniyyətinin incisidir” sərgisi təqdim 
edilib.

Hər üç sərgidə nümayiş olunan 
qiymətli sənət nümunələri dünənlə 
bu günün vəhdətini yaratmaqla yana-
şı, xalqımızın bənzərsiz sənətkarlıq 
xüsusiyyətlərini nümayiş etdirir. Burada 
nümayiş olunan bütün əsərlər sərgi işti-
rakçıları tərəfindən böyük maraqla qarşı-
lanır. Çünki hər fotoşəkil, hər rəsm əsəri, 
hər xalı nümunəsi təkcə dünən deyildi, 
həm də sabaha ünvanlanmış bir ismarıc-
dır. Eyni zamanda, bu əsərlər tariximizin 
bir parçası olmaq şansını qazanmış 
sənət inciləri olmaqla yanaşı, onu yara-
dan sənətkarların timsalında xalqımızın 
nəyə qadir olduğunu, istedadını göstərir. 
Elə buna görə də hər bir iştirakçı bu 
sənət nümunələrinə baxmaqdan doymur, 
təkrar-təkrar baxaraq, hər rəngdə, hər 
ilmədə nələrisə duymağa, nələrisə kəşf 

etməyə çalışır. Bu sərgilər bizə bizim 
yaddaşımızdan, kimliyimizdən, nələrə 
sahib olmağımızdan xəbər verirdi.

Sərgidə nümayiş olunan sənət 
incilərinə baxanlar sırasında olan Üzeyir 
Hacıbəyli adına Bakı Musiqi Akade-
miyasının rektoru, Xalq artisti Fərhad 
Bədəlbəylinin dediklərini xatırlatmaq 
yerinə düşərdi: “Xoşbəxtəm ki, bu gün 
bu tədbirdə iştirak edirəm. Xoşbəxtəm ki, 
mayın 13-də “Xarıbülbül” festivalında iş-
tirak etmişəm. Şuşa hər bir azərbaycanlı 
üçün unikal bir şəhərdir. Bütün şəhərlər 
bizim üçün doğmadır, Naxçıvan da, 
Kəlbəcər də, Tərtər də, Zəngilan da. 
Amma Şuşa özlüyündə nadirdir və onun 
öz yeri var. Ziyalılarla birlikdə bu gözəl 
tədbirdə iştirak etmək mənim üçün bö-
yük bir şərəfdir”.

Heydər Əliyev Fondunun təşkilatçılığı 
ilə keçirilən sərgidə Böyükağa 
Mirzəzadə, Toğrul Nərimanbəyov, Maral 
Rəhmanzadə, Nadir Abdurrəhmanov, 
Mikayıl Abdullayev, Ucal Haqverdiyev, 
Müseyib Əmirov və Azərbaycanın digər 
görkəmli rəssamlarının əsərləri də yer 
almışdı. Sərgidə Qarabağın mənzərələri, 
ədibləri, xalçası, atı, muğamı, Vətən 
müharibəsində qələbə mövzularına 
geniş yer verilib. Altmışdan çox əsərin 
nümayiş olunduğu sərgidə Xalq rəssamı 
Altay Hacıyevin “Məclisi-üns”, Xalq 
rəssamı Səttar Bəhlulzadənin “Yu-
xarı Daşaltı”, Əməkdar rəssam İnna 
Kostinanın “Qarabağın zənginliyi”, 
Leyla Əliyevanın “Xarıbülbül” əsərləri, 

Faiq Hacıyevin “Qarabağ atı”, Orxan 
Nəbizadənin “Qarabağ gözəli” kimi 
heykəltəraşlıq nümunələri və digər 
əsərlər nümayiş olunmuşdu.

Heydər Əliyev Fondu tərəfindən Şu-
şada bərpa və təmir olunaraq yaradılan 
Xalçaçılıq qalereyasında isə “Yenidən 
doğma diyarda. Qarabağın sənət inciləri” 
sərgisi açılmışdı. Fondun təşkilatçılığı ilə 
keçirilən sərgidə Azərbaycan Milli Xalça 
Muzeyinin təqdimatında xovlu və xovsuz 
xalçalar, xalça məmulatları, milli tikmə və 
geyim dəstləri, bədii metal nümunələri 
nümayiş olunurdu. Sərgidə, həmçinin 
Milli Azərbaycan Tarix Muzeyinin kollek-
siyasına daxil olan xalça nümunələri yer 
almışdı.

Milyonlarla insanın ümid və pənah 
yerinə çevrilmiş Heydər Əliyev Fondu 
işğaldan azad edilmiş ərazilərdə mədəni 
və dini abidələrin bərpasında fəaliyyətini 
davam etdirir. Prezident İlham Əliyev və 
birinci xanım Mehriban Əliyeva Ağ-
dam və Ağcabədi rayonlarına səfərləri 
çərçivəsində Ağdam Cümə məscidində 
bərpa işlərinin gedişi ilə tanış olublar. 
Dövlət başçımız bərpa işlərinin Heydər 
Əliyev Fondunun hesabına görüldü-
yü barədə məlumat verib və bunun 
Heydər Əliyev Fondunun Azərbaycanın 
milli-mənəvi dəyərlərinin qorunmasına 
növbəti töhfəsi olduğunu diqqətə çatdı-
rıb.

Heydər Əliyev Fondunun işğal 
edilmiş ərazilərdə bu vaxta qədər milli-
mənəvi dəyərlərimizin, dini abidələrin 

bərpası istiqamətində gördüyü digər işlər 
böyük rəğbətlə qarşılanır. Azad edilmiş 
torpaqlarda fondun dəstəyi ilə hazırda 8 
məscidin əsaslı təmiri, bərpası və tikintisi 
həyata keçirilir. Ümumiyyətlə, Heydər 
Əliyev Fondu Qarabağda, xüsusilə Şuşa 
şəhərində tarixi mədəniyyət abidələrinin, 
dini ziyarətgahların təmiri və bərpası 
işlərini öz üzərinə götürüb. Fondun 
layihəsi çərçivəsində yerli və xarici 
mütəxəssislərin iştirakı ilə bölgədəki 
ziyarətgahların bərpası, konservasiyası 
və yenidən qurulması həyata keçirilir. 

Qarabağ Azərbaycan incəsənətinin 
və mədəniyyətinin mərkəzi kimi qədim 
tarixə malikdir. İşğal dövründə talan 
olunmuş muzeylərdə Azərbaycana 
məxsus tarix və mədəniyyətin qiymətli 
nümunələri, dünyada məşhur olan xal-
çalarımız və görkəmli şəxsiyyətlərimizin 
xatirə əşyaları, həmçinin digər dəyərli 
eksponatlar olub. İşğal zamanı mül-
ki və təsərrüfat obyektləri ilə yanaşı, 
Azərbaycanın misilsiz mədəniyyət 
abidələri də məhv edilmişdir. Sözügedən 
məhv edilmiş xəzinələr təkcə 
Azərbaycanın deyil, həm də bütün 
dünya mədəniyyətinin nümunələri idi. 
Heydər Əliyev Fondunun təşəbbüsü 
və təşkilatçılığı ilə Qarabağda indi 
milli-mənəvi dəyərlərimizin bərpası 
istiqamətində mühüm əhəmiyyətli 
tədbirlər həyata keçirilir.

Əliqismət BƏDƏLOV,  
“Xalq qəzeti”

Bu gün Heydər Əliyev Fondu qarşısında yeni vəzifələr dayanır. 
Ənənəvi fəaliyyətlə yanaşı, bu gün fond azad edilmiş torpaqlarda 
geniş fəaliyyətə başlamışdır. Fondun təşəbbüsü ilə azad edilmiş tor-
paqlarda hazırda dini abidələrimizin əsaslı təmiri, bərpa edilməsi 
və inşası prosesinə start verilib. Şuşa şəhərində Yuxarı Gövhər 
ağa, Aşağı Gövhər ağa, Saatlı məscidləri, Ağdam şəhər məscidi 
Heydər Əliyev Fondu tərəfindən əsaslı bərpa edilir. Zəngilan şəhər 
məscidi də, həmçinin. Eyni zamanda, Daşaltıda, Hadrutda və Şuşa 
şəhərində yeni məscidlərin tikintisi də məhz Heydər Əliyev Fondu-
nun təşəbbüsü ilə həyata keçirilir. 

İlham ƏLİYEV 
Azərbaycan Respublikasının Prezidenti 

Heydər Əliyev Fondu işğaldan azad edilmiş ərazilərdə 
bərpa-quruculuq işlərinə öz töhfələrini verir

“Erməni işğalçılarının Qarabağda törətdiyi vandalizm 
məndə onlara qarşı kəskin qəzəb hissi doğurdu”

Erməni işğalçılarının 30 ilə yaxın bir müddətdə işğal altında 
saxladığı Qarabağda törətdiyi vandalizm məndə onlara qarşı kəskin 
qəzəb hissi doğurdu.
AZƏRTAC xəbər verir ki, bu sözləri 

Malayziyanın nüfuzlu “Utusan Malay-
sia” qəzetinin bu yaxınlarda Qarabağa 
səfərdən qayıtmış əməkdaşı Taqib Şaker 
qəzetin yaydığı məqaləsində yazıb. 
“Azərbaycanın iki üzü” sərlövhəli məqalədə 
müəllif səfər zamanı qarşılaşdığı təzadlarla 
bağlı fikirlərini malayziyalı oxucularla 
bölüşüb. Bildirib ki, Azərbaycan Respubli-
kasının Diasporla İş Üzrə Dövlət Komitəsi 
tərəfindən təşkil edilən səfərin əsas 
məqsədi cari ildə 30-cu ildönümü qeyd 
edilən Xocalı soyqırımı ilə bağlı tədbirlərə 
qatılmaq idi.

Müəllif Bakıya ilk səfəri zamanı Heydər 
Əliyev adına Beynəlxalq Hava Lima-
nında tanış olduğu yaponiyalı yutuber 
Kazuyasu İşida ilə birlikdə şəhərin müa-

sir mənzərələrini seyr edərək mərkəzdə 
yerləşən otelə gəldiklərini qeyd edir. 
Otelə yerləşdikdən dərhal sonra ətrafla 
tanış olmaq üçün gəzintiyə çıxdıqlarını 
bildirir. İlkin olaraq da gəzinti üçün Bakı-
nın mərkəzi küçəsi hesab edilən Nizami 
küçəsinə getdiklərini qeyd edir. Bildirir ki, 
həmin küçə dünyaca məşhur Azərbaycan 
şairi, 1141-ci ildə Gəncədə anadan olmuş 
Nizami Gəncəvinin adını daşıyır. Nizami 
Gəncəvinin əsərlərinin Malayziyada da 
yaxşı tanındığını, onun “Leyli və Məcnun” 
poemasının isə dünyanın ən qədim və 
məşhur məhəbbət hekayələrindən biri ol-
duğunu xatırladır. Təəssüflə bildirir ki, dün-
yada Nizami Gəncəvinin məhz Azərbaycan 
xalqının nümayəndəsi olduğunu bilənlər 
azdır.

Bakının gözəlliklərinə heyran qalan 
T.Şaker onu London ilə müqayisə edərək, 
Azərbaycan paytaxtının öz möhtəşəm 
arxitekturası ilə Avropa şəhərləri ilə bir 
sırada durduğunu qeyd edir. Həmçinin 
şəhərin küçələrinin onu öz təmizliyi 
ilə təəccübləndirdiyini vurğulayır. Yer-
li sakinlərin də qonaqpərvərlikləri və 
səmimilikləri ilə seçildiyini qeyd edir. Şəhər 
küçələrində hərəkət edən avtomobillərin 
sayının çoxluğuna diqqət çəkən malayzi-
yalı jurnalist buna baxmayaraq, sürücülərin 
yüksək mədəniyyətləri ilə seçildiklərini, 
qaydalara ciddi əməl etdiklərini və 
avtomobillərin əksəriyyətinin dünyanın 
aparıcı şirkətlərinin istehsalı olduqları-
nı bildirir. Vurğulayır ki, Azərbaycanda 
səfərdə olduğu müddətdə bir dəfə də olsun 
yol-hərəkət hadisəsi ilə qarşılaşmadı.

Müəllif səfərin ikinci günü Azərbaycanın 
2020-ci il Vətən müharibəsindən sonra 

erməni işğalından azad etdiyi Qarabağa 
yola düşdüklərini qeyd edir. Yol çox rahat 
olduğuna görə təqribən 5 saata yaxın 
davam edən hərəkət zamanı o qədər də 
yorğunluq hiss etmədiklərini bildirir. Yol 
boyu qarşılaşdıqları yanacaq doldurma 
məntəqələrində səyyahlar üçün hər cür 
şərait yaradıldığını vurğulayır. İşğaldan 
azad edilmiş ərazilərə çatdıqda isə hələ də 
ərazinin minalardan təmizlənməsinin da-
vam etməsi səbəbindən buraya girişə ciddi 
nəzarət olunduğunu qeyd edir. Azərbaycan 
polislərinin onları gülərüzlə qarşıladıqla-
rını, pasportlarını sürətlə yoxlayaraq yola 
saldıqlarını diqqətə çatdırır.

T.Şaker nəzarət məntəqəsini keçdikdən 
sonra qarşılaşdıqları dağıntıların onla-
ra fərqli təsir bağışladığını, qarşılarında 
tamamilə özgə Azərbaycanın açıldı-
ğını ürək ağrısı ilə qeyd edir. Əvvəlki 
görüntülərin onlara Avropanı xatırlatdığını, 

hazırda qarşılarında açılan mənzərənin isə 
yalnız müasir Suriya ilə müqayisə oluna 
biləcəyini qeyd edir. Bildirir ki, gördükləri 
yaşayış məntəqələri hətta Suriyadan da 
dəhşətli vəziyyətə salınmışdı. Vurğulayır 
ki, erməni işğalçılarının 30 ilə yaxın bir 
müddətdə işğal altında saxladığı Qara-
bağda törətdiyi vandalizm məndə onlara 
qarşı kəskin qəzəb hissi doğurdu. Buna 
qədər ermənilərin işğal altında saxladığı 
torpaqlarda törətdikləri vəhşiliklər barədə 
kifayət qədər məlumatlı olmadığını qeyd 
edir. Bütün evlərin, dini və tarixi abidələrin 
tamamilə məhv edildiyini malayziyalı oxu-
cuların diqqətinə çatdırır.

Müəllif Azərbaycan hökumətinin 
vətənpərvərliyinin və doğma torpaqlara 
sevgisinin nəticəsi kimi, azad edilmiş 
ərazilərin bərpasına milyardlarla vəsait 
ayırdığını qürur hissi ilə vurğulayır. Bildirir 
ki, əraziyə çox qısa müddətdə uzunluğu 
100 kilometrdən çox olan asfalt yol çəkilib. 
Yeni aeroportların və digər infrastruk-
turun tikintisinə başlanıb. Azərbaycan 
rəhbərliyinin azad edilmiş ərazilərdə 
həyata keçirdiyi nəhəng layihələr, səfər za-
manı qarşılaşdığı digər məqamlar barədə 
növbəti məqalələrində bəhs edəcəyini 
qeyd edən T.Şaker malayziyalı oxucuları 
bu yazıları diqqətlə izləməyə çağırır.

10 mart 2022-ci il, cümə axşamı4


